
Bhahe, 
ghakahighalike 
machiko chita kabula 
jha unyagho gwa Pachaka, 
Yecho ajhakujhenda ku 
Betaniya kwatamita Lachalo, 
jhola mundo 
jwakayokiche. 



Bhahe, Maliya 
ajhakutola nucho jha 
chupa jha mahuta 
ghighanungila petelele 
ghighahumile mukongo 
ghuukemwa nalido, na 
kupakaya mumagholo 
gha Yecho, na kunhungula 
kwa majhunjo ghake. Na 
nyumba jhoha ijhakubhehe 
petelele kwa mahuta 
gheniya. 



Peniya Yuda Ichikaliyote, jhumo jwa bhabholwa kome 
na bhabhele, ajhakujhenda kwa akapiya matambiko 
bhakolo kunnyambii Yecho. 
Akapiya matambiko bhakolo 
bhakahangine pibhajhohina 
malobhe gheniya, 
bhajhakulaghana kumpeke 
mbijha. Peniya Yuda 
ajhakutumbuu 
kupalaha ndela jha 
kunnyambila 
Yecho.



Na bhene bhabholwa 
bhajhakuhenga ngita 
chabhalaghalikiye Yecho, 
bhajhakulenganikiya chakulye 
Pachaka. Pubhalila, Yecho ajhakutola 
libumunda, na ajhakunchenguu 
Chapanga ajhakumetula na kwapela 
bhabholwa bhake alongila, 
“Ntolengane nnyakile, jhenje 
ndi yegha 
jhango.”



Peniya ajhakutola kibaba cha 
divaye, helahela ajhakunnomba 
Chapanga na kwapela alongila, 
“Unywengane mabhoha, nhwalo 
jhenje ndi miyahe jhango jhilangiya 
kubhehe lilaghano lya Chapanga na 
bhando ndi chakaka, miyahe 
jhijhitika kwa nhwalo gwa bhando 
twe nabhalekekewa 
uhakaho.” 



Yecho palongila, “Ma Simone, Ma Simone! 
Jhokanikiya! Limbembela apala kunyembeluya ngita 
mponga. Nambo nenga ninyope mwenga Simone, hilu 
kihobholelo chino kikotoka kuhokeka. Na mwenga 
pumpala kumujhila kabhele matangatila akalongo 
bhino.” 



Petile ajhakunnobholela, “Bhambo, nanjino nyeketile 
kupungwa na mwenga amu bhatukoma tugha 
pamonga kilebhe jhe!” Yecho ngalongila, 
“Ninnobholela ma Petile, lijhogholo nakubhekajhe 
naunganila patato.”



Peniya Yecho 
ajhakujhenda pamonga 
na bhabholwa bhake 
chehemo jhikemwa 
Getechemane, 
ajhakwalobholela 
bhabholwa bhake, 
“Ntamangane pamba 
nenga nijhenda palonge 
pala kunnyopa 
Chapanga.”



Ajhakulonge, “Tate 
gwango, gheniya ghoha 
ghiwechekana kwino 
mwenga. Nambo 
umokehe kibaba cha 
malagho ghanga. 
Nambo ngita chimipala 
mwenga, chi chinipala 
nenga.” 



Peniya Yuda ajhakujhenda pabuchitane jha 
Michaitune pamonga na akakomana ngondo bha 
kilume na pamonga akalonda bha nyumba jha 
Chapanga bhibhatumitwe na akapiya 
matambiko bhakolongwa na 
Mapwalichayo, bhajhakuhika 
na lumule na limbolembole na 
indukwa na mikowa. Jhumo 
pakate jhabhe ajhakuntyala 
ntumiche jwa Mpiya litambiko 
nkolo, na kuheketa lichikilo 
lyake lya lubhoko lwalelo. 
Nambo Yecho palongila, 
“Nkoto kuhenga kabhele!” Ajhakupapaa 
lichikilo lya mundo jhola, ajhakulama.



Peniya bhajhakunkamula Yecho na kujhenda 
nako ade ku nyumba jha Mpiya litambiko nkolo. 
Petile akengemila kachoko chukutale. Pakate jha 
mulwane lwa nyumba 
bhakakungine mwotu, na 
bhoha 
bhajhakutamangana 
peniya kujhota, na 
jwenio Petile 
akibha pakate 
jhabhe. 



Ntumiche jhumo jwa 
Mpiya litambiko nkolo, 
nnongo jwa jhola 
jwakapyekwitwe 
lichikilo na Petile, 
ajhakunkonya, “Bho, mbona 
nikamwene mundo jhonjo 
pamonga kubuchitane jha 
Micheitune kola?” Nambo 
Petile ajhakukana kabhele, 
papalapala lijhogholo 
lijhakubheka. Petile 
ajhakupita panja jha ubhegho 
na kulela kwa ungolongonde.



Bhahe, lilongo lyoha lya bhando 
bhajhakumpeleka Yecho palonge 
jha Pilatu. Pilatu ajhakunkonya 
Yecho, “Bho, mwenga ndi Munahota 
nkolongwa jwa Akayahude?” Yecho 
ngajhangwila, “Chakaka 
mwenga ndi milongela.” 
Bhahe, Pilatu akapahile 
kunekekeya Yecho, peniya 
ndi ngalongila nabho kabhele.  

Nambo bhene bhajhakuchocha 
kunonoha malobhe, “Mumambe 
panchala! Mumambe 
pachalaba!” 



Peniya, Pilatu ajhakwakamuha 
Yecho mu mabhoko gha 
akakomana ngondo bhamambe 
panane jha nchalaba. Peniya 
akakomana ngondo 
bhajhakuntola Yecho. Yecho 
ajhakubhoka pa muche kongo 
agheghite nchalaba gwake, ade 
chehemo jhikemitwa “Libhonge 
lya Muto,” kwa Kiebulaniya 
bhikema Goligota. 



Peniya ndi pibhamambita Yecho 
panchalaba, helahela bhakabhambitwe 
bhando bhange bhabhele, jhumo 
lubhoko lwalelo na jhonge 
lwa ngejha, na 
Yecho pakate. 



Peniya lipanjiya lilihibhikiya pa Nyumba jha Chapanga 
lijhakujwepuka jwee ipande ibhele kutumbulii kunane 
ade pahe. Yecho ajhakubohoma kanonoha, “Tate 
gwango, mu mabhoko ghino nibheka 
uhuke gwango!” Palongila 
gheniya, ajhakubhehe 
kakalile.



Peniya Uchupo jwa kilambo cha ku 
Alimataya, mundo munahota jwa 
pa bwalo jwakibha 
bhanendema hake. Na 
jwenio alendila kuhika 
kwa Unahota 
nkolongwa gwa 
Chapanga. 

Bhahe, Uchupo 
ajhakunyendelela 

Pilatu 
changajhoghopa, 

na kunnyopa 
ampele yegha jha 

Yecho. 



Peniya Uchupo ajhakuhemela 
chanda na kubhilingilila malelo 
gha Yecho, na kujhenda 
kuhuluha yegha kuhumii 
panane jha nchalaba 
na kuibheka pahe, 
ajhakubhingilila 
ngobho jha malelo. 
Ajhakughoneka

umambe lilikibha 
lihokonywilwe pa 

lindalabho, 
ajhakubhilimbiya 

kiyekelelo cha 
lighanga pa 

nnyango gwa 
mambe na 
kuhibha. 



Lichiko lilikengima, yane lichiko lya 
Kupomolela, akapiya matambiko 
bhakolo na Mapwalichayo 
bhajhakunyendelela 
Pilatu, 
bhajhakunobholela, 
“Munahota, . . .” 



“. . . tukomboka jwatukolwiya 
akalongile pakibha ghome 
ete, ‘Mulichiko lya utato 
nayoka kabhele.’ Bhahe, 
bhajhakujhenda na 
kuilonda mambe, 
bhajhakubheka 
unepo panane 
jhake na kwaleka 
              peniya 

                            akalonda 
                            mambe.”



Lichiko lya Kupomolela pulipetita, 
putiputi lichiko lya lichiko lya 
jumapile, Maliya jwa ku 
kilambo chaku Magidala 
na Maliya jhonge jhola 
bhajhakujhenda 
kuilolekeya mambe 
jhela. 



Pajhakupitila nnindimilo nkolongwa 
gwa nnema, ntumiche jwa kunane 
kwa Chapanga jwa Bhambo 
ajhakuhuluka kuhumii 
kunane. 
Ajhakulibhilimbiya 
lighanga paupele 
jha mambe jhela, 
na kulitamila. 

Akalonda 
bhubhalondita 
mambe bhala 

bhajhakuhechuka 
hake, bhajhakubhehe 

ngita bhatehi 
kuwegha.



Ntumiche jwa kunane kwa Chapanga 
jhola ajhakwalobholela akakeghe 
bhala, “Mangota nkotoka 
kuhechuka, nhwalo 
nimanya mipalaha Yecho 
jwakabhambitwe 
panane jha 
nchalaba. Abhii jhe 
pambano, nhwalo 
              ayokite 
                                                         ngita chalongila.  
                                                            Nnolekehe  
                                                          pakagholwike.” 



Bhabhii mu jhoghopa na luhangano 
lukolongwa, akakeghe bhajhakubhoka 
kajhombe pa mambe na kubhutuka 
mbelo kwalobholela bhabholwa 
bhake. 



Papalapala Yecho ajhakwapitila pwitu 
akakeghe bhala na kwajhambucha, 
“Uteeke ubhaha kwino.” Akakeghe 
bheniya bhajhakuheghelela na 
kunkamuu magholo na 
kunyinamila. 



Pajhomolila, Yecho ajhakwapitii bhabholwa bhake 
kome na jhumo bhibhakibha bhatehila kulyegha. 
Ajhakwapwatalila nhwalo ghane gwangajheketela 

kwabhe na kujhundupa kwabhe, bhajhabhe 
bhibhakonginika nako kuhumii mu kuyoka. Peniya 

Bhambo Yecho pajhomolila kulonge nabho, 
ajhakutolwa kujhenda kunane kwa Chapanga. Na 
kutama pamonga na Chapanga mihotolo gwake. 



Kwa nhwalo Chapanga akapahile 
hake bhando bha pannema, ade 

ajhakummoha Mwana jwa kanjika, 
kila mundo jwanyeketela akotoka 

kuhobha, nambo abhaha na 
ughome gwa machiko ghoha 

ghangapeta. 



Akalome 3:23 nhwalo bhando bhoha bhatehi uhakaho na 
kupongokewa na ung'alicho gwa Chapanga. 

Akalome 6:23 Nhwalo malepo gha uhakaho ndi kuwegha, 
nambo hupo jha Chapanga ndi ughome gwa machiko 

ghoha ghangapeta kwa kulombana na Kilichitu 
Yecho, Bhambo gwito.

Akaebulaniya 9:27 Ngita hela, kila mundo paihwe mala 
jhimo, peniya ihadabulwa na Chapanga, 

Epecho 2:8,9 Nhwalo, kwa umbone gwa Chapanga 
mangota nkombwilwe kwa ndela jha kihobholelo. Kilebhe 
chenie chi nhwalo gwa kughagha kwinojhe, nambo ndi 

hupo jha Chapanga. Ihumii muitendwa hinojhe, kwa 
gheniya mundo jhojhoha angalokejhe kilebhe. 



Akalome 10:9,10 Anda nnyeketile kwa nnomo gwino 
kubhehe Yecho ndi Bhambo na kunyeketela kuhumii 

kumwojho gwino kubhehe Chapanga akayokiche kuhumii 
kubhawile, ndi nang'ombokoka. Kwa nhwalo kwa mwojho 

mundo ujheketila, Chapanga amalangila jwamaha palonge 
jhake, na jwenio pajheketila kihobholelo kwa 

nnomo gwake ughombokoka. 

Yohane 3:16,17 Kwa nhwalo Chapanga akapahile hake 
bhando bha pannema, ade ajhakummoha Mwana jwa 

kanjika, kila mundo jwanyeketela akotoka kuhobha, nambo 
abhaha na ughome gwa machiko ghoha ghangapeta. 
Nhwalo Chapanga akantumite ndeka Mwana mundo 
pannema pano kwahadabula bhando, nambo nnema 

aughombole kwa kupete jwenio.



1 Yohane 5:11-13 Na malobhe gheniya ndi ghanga, 
Chapanga atupii ughome gwa machiko ghoha 

ghangapeta, na ghome gwenio ubhii nkate jha Mwana. 
Mundo jhojhoha jwabhinako Mwana gwa Chapanga abhii 

na ghome gweno, jwangabhehe na Mwana gwa 
Chapanga akwetijhe ghome. Ninnyandikila mangota 
ilebhe henge bhumunnyeketile liina lya Mwana gwa 
Chapanga, umanye kubhehe mmi na ughome gwa 

machiko ghoha ghangapeta. 

